
Vivarnadi Vishnu Sahasranamastotram

వివర్ణాది  విష్ణుసహస్రనామస్తోత్రమ్  

ఓం శ్రీగణేశాయ  నమః ।
ఓం విష్ణుర్విశ్వం  విశ్వకర్తా విశ్వహృద్విశ్వపాలకః ।
విశ్వదూరో విశ్వగతో విశ్వాత్మా విశ్వచేతనః ॥ ౧॥
విశ్వయన్తా విశ్వతనుర్విశ్వవిద్విశ్వదుర్గమః  ।
విశ్వాజ్ఞేయాత్మకో  విశ్వనిదానం విశ్వపావనః ॥౨॥
విశ్వోదయో విశ్వలయో వివిశ్వో విశ్వపారగః ।
విశ్వమ్భరో విశ్వమయో విశ్వభుక్ విశ్వమోహనః ॥ ౩॥
విశ్వానన్దో విశ్వదుఃఖదూరో విశ్వసుఖప్రదః  ।
విశ్వప్రియో  విశ్వసఖో విశ్వధృద్విశ్వరూపధృత్ ॥ ౪॥
విశ్వక్రీడో  విశ్వసేవ్యో విశ్వదో విశ్వసమ్మతః ।
విశ్వభోగ్యో విశ్వగుణో విశ్వచక్షుర్విరిఞ్చికృత్ ॥ ౫॥
విశ్వచక్షుర్మణ్డలస్థో  విశ్వచక్షుఃప్రకాశకృత్  ।
విశ్వో విశ్వాన్తరో విశ్వతనుః విశ్వప్రచోదనః  ॥౬॥
విశ్వాంశో విస్మయావాసో విశ్వకల్యాణభాజనమ్ ।
విశ్వబిమ్బో విశ్వనిధిర్విశ్వమాయో విభామయః ॥ ౭॥
వివస్వన్మణ్డలాన్తస్థో  విద్యాసుఖసదాత్మకః ।
వివస్వాన్విగ్రహాదిత్యో  వివస్వద్భాసకో విభుః ॥౮॥
వికర్తనసహస్రాభో  విష్వక్సేనో వికుణ్ఠగః  ।
విద్యుత్పీతామ్బరో విద్యామన్దిరో  విష్టరశ్రవాః   ॥౯॥
వినాయకో విప్రబన్ధుర్విద్యుత్త్వన్ముగ్ధవిగ్రహః     ।
వియద్గఙ్గాపదామ్భోజో   విక్రమక్రాన్తలోకకః    ॥ ౧౦॥
విరిఞ్చినాభీకమలో వినతాతనయధ్వజః ।

విషాయనో విషధరస్వామిశయ్యో విషోదయః ॥ ౧౧॥
విషాపహారీ విషధిస్తోమకుక్షిర్వియత్సమః ।
విలయామ్బుధివిశ్రాన్తో  వికారరహితో విధుః ॥ ౧౨॥
విధిరుద్రేన్ద్రదాసేరో   విబుధావలిపక్షగః ।
విబుధేశో విధూతాఘో విరుగ్ణమధుకైటభః   ॥ ౧౩॥
విధుమణ్డలమధ్యస్థో  విధుసూర్యవిలోచనః ।
విధుసున్దరవక్త్రాబ్జో   విధుహేతుహృదమ్బుజః ॥ ౧౪॥
విధులేఖానఖో విజ్ఞో విభయో విద్రుమాదరః  ।
విషణ్ణాసురరాట్త్రాతా   వినాథజనరక్షణః ॥ ౧౫॥
విభవో విహతారాతిర్విస్పష్టకమలేక్షణః  ।
విరిఞ్చివనితాగీతో విమృష్టమణినూపురః  ॥ ౧౬॥
విద్యుద్రుచిరలక్ష్మీకో  విలసత్స్మేరచన్ద్రికః  ।
వికస్వరసురోర్వీజపుష్పమాలానిభేక్షణః ॥ ౧౭॥
విరూపాక్షప్రియో  విద్వద్ధృదయామ్బుజబమ్భరః  ।
విముక్తో విషయాసక్తో విపత్సమయబాన్ధవః  ॥ ౧౮॥
విపులోరా విశాలాక్షో విపులాంసో విజిత్త్వరః ।
విమలో వితతఖ్యాతిర్విశ్వనామా విభీషణః ॥ ౧౯॥
విలాసీ విలసద్భూషో వివిధాయుధభాస్వరః ।
విశ్వమ్భరాపతిర్విశ్వాతిక్రాన్తమహిమా   విధిః ॥౨౦॥
విధిత్రాతా  విధితపఃఫలదో విధిదేశికః ।
విధిస్తుతో విధివిధుశ్రీకణ్ఠాత్మా   విధీశ్వరః ॥౨౧॥
విధిశక్తిప్రదో   విశ్వశక్తిర్విధివిమోహనః  ।
వివిధాత్మజ్ఞానబలక్రియాశక్తిర్విలక్షణః   ॥౨౨॥
విశ్వోత్తమో విసదృశో విద్వన్ద్వో  విగతవ్యయః ।
విమత్సరో విశ్వసిద్ధిర్విజితాత్మా  విముక్తిదః ॥౨౩॥
విశ్వమ్భరాభారహరో విష్వద్రీచీనవైభవః   ।
వివిధప్రాణికరుణో  విద్రావితజనాన్తకః  ॥౨౪॥

విధూతమాయావిభవో విఖ్యాతబలపౌరుషః ।
వినిద్రో విజరో విత్తో విదోషో విఫలక్రియః  ॥౨౫॥
విజ్ఞానవాదీ  విమదో విక్రోధో  విజితేన్ద్రియః  ।
వినేతా విశ్రుతకథో  విమలాశయదర్శనః ॥౨౬॥
వితర్కహీనో విరుజో విభేదో విప్రియాప్రియః   ।
విజ్వరో వికచామ్భోజచరణో వినతాఖిలః ॥౨౭॥
విధికర్తా విధానజ్ఞో విధిర్విధిఫలప్రదః  ।
విధిదృష్టక్రియాభ్యర్చ్యో   విధిహీనో విధిప్రియః  ॥౨౮॥
విధిసూత్రాబద్ధలోకో   విధివత్కృతకర్మపః ।
విహితత్యాగిసంశాస్తా విహితావిహితాగతిః ॥౨౯॥
విహితాఖిలమర్యాదో విధిరుద్రాదిశాసనః  ।
విధివత్కర్మసఙ్గోప్తా  విధివిద్వేషిభఞ్జనః  ॥ ౩౦॥
విధాతృదర్శితపదో విధిలోపాపహాభిధః ।
విలసత్కమలావక్షా విప్రదైవో   విపద్ధరః  ॥ ౩౧॥
విధువిద్యోతమానాబ్జో విరోచనసుదర్శనః ।
విద్విడ్రక్తాచితగదో  విపన్నాభయకృత్కరః ॥ ౩౨॥
విశుద్ధవిజ్ఞానఘనో   విజ్ఞానకలనప్రభుః   ।
వితీర్ణవిమలప్రజ్ఞో   విశ్రాణనసురద్రుమః   ॥ ౩౩॥
విధికోటిశతానన్దో వివాదావిషయో విశః ।
విహ్వలద్విరదత్రాతా  విషాటీన్ద్రవిదారణః  ॥ ౩౪॥
వివిధాఖ్యానసంస్థాననిర్మాతా  విశ్వతోముఖః ।
విష్వగ్భుజానీకశతో వికచాబ్జాయుతేక్షణః  ॥ ౩౫॥
విష్వక్శిరా విష్వగఙ్ఘ్రిర్విష్వక్ఛ్రోత్రో  విసృత్వరః ।
విష్వగూరుర్విష్వగురా విష్వక్కణ్ఠో విపుష్కరః ॥ ౩౬॥
విద్యుత్త్వత్కేశనిచయో విటపివ్రాతలోమకః  ।
విష్ణుపద్యాదితటినీనాడీకో  విష్టపాకృతిః  ॥ ౩౭॥
వివస్వత్తనయోదారదంష్ట్రో  విష్ణుపదాక్షికః  ।

విన్ధ్యాదిభూమిధరాస్థిర్విద్యాహాసో   వికమ్పనః ॥ ౩౮॥
విబుధేశభుజవ్రాతో  వియద్వైద్యోరునాశికః  ।
విదిక్కర్ణో విధిస్థానమౌలిర్విశ్వమ్భరాపదః  ॥ ౩౯॥
విహఙ్గమవ్యాకరణో  వియన్మధ్యో విరాడ్వపుః ।
విదీప్తసన్ధ్యావసనో  విధృతోడుసుమస్రజః  ॥ ౪౦॥
విదీర్ణకాణ్డపటహో   వియదమ్బునిషిక్తపత్ ।
విలయాభికృతాచామో విశ్వాహారో విశ‍ృఙ్ఖలః  ॥ ౪౧॥
విసృత్వరతమస్సిన్ధుమధ్యస్థో  విగతాశయః ।
విలీనశక్తిర్విశ్రాన్తో   విహితాత్మసుఖాశనః ॥ ౪౨॥
విక్షేపహీనో వికృతిర్విగుణీ విగతావృతిః ।
విలీనపురుషాజ్ఞానోపాధిద్విశ్వపరాయణః  ॥ ౪౩॥
విశ్వాదృష్టవశత్యక్తయోగనిద్రో   విబుద్ధధీః  ।
విశ్వాబ్జనాభిర్వివిధప్రాణిబీజకృతోదయః   ॥ ౪౪॥
విరిఞ్చ్యాదిప్రజానాథసముత్పాదితసత్ప్రజః  ।
విశ్వభూరుణ్మూలకన్దో విశ్వవృద్ధివిధాయకః  ॥ ౪౫॥
విచిత్రవీర్యో  విచిత్రకృత్యో  విశ్వకుటుమ్బకః ।
విచిత్రావతారో  విశ్వరక్షావహితమానసః ॥ ౪౬॥
విచిత్రాలయమాయేశో  విశ్వపావనచేష్టితః  ।
విద్యానిధిర్విద్వదాప్తో విరక్తజనశేవధిః ॥ ౪౭॥
వితృప్తో విరతో విస్థో విక్రీడో  విదితాత్మకః ।
విహతేన్ద్రియసఞ్చారో  విదితావిదితేతరః ॥ ౪౮॥
విపాపో వికలో విస్స్వో విపుణ్యో విపరో వియత్ ।
విదుఃఖో విసుఖో విజ్యో వివాయుర్వివిరోచనః ॥ ౪౯॥
విజలో విగతస్పర్శో విరసో విగతధ్వనిః ।
విగన్ధో విమహత్తత్త్వో విగతాహఙ్కృతిర్విధః ॥ ౫౦॥
విరూపో విగతాభిఖ్యో విస్త్రీభావో  విపౌరుషః ।
విక్లైబ్యో  విమనుష్యత్వో విదైవో  విగతాసురః ॥ ౫౧॥

విశేషో విశ్వధిక్కారశేషో విశ్వతమోరవిః ।
విసఙ్గో విగతాసఙ్గో విబన్ధో విశ్వబన్ధకృత్  ॥ ౫౨॥
విపాణిర్విపదో విశ్వగ్రాహీ  విశ్వాతిగస్యదః ।
విచక్షుర్విశ్వదృగ్విశ్వశ్రోతా  విగతకర్ణకః  ॥ ౫౩॥
విప్రాణో  వివిధప్రాణిప్రాణనో   విమనా విఖః ।
విశుభ్రో విద్యుదాపీతశిఖాన్తస్థో వియత్పదః ॥ ౫౪॥
విన్నో వినాయకాధీశో విఘ్నహర్తా వికామనః ।
విశ్వాసీ విశ్వజనకో విశ్వాయుష్యోపసఙ్గ్రహః  ॥ ౫౫॥
విపదమ్బుధిపోతాఙ్ఘ్రిర్విచారాసహనాకృతిః  ।
విరాజద్విక్రమాదిత్యో  విపశ్చిద్గలభూషణమ్  ॥ ౫౬॥
వియచ్ఛత్రో విధుమయాదర్శో విశ్వమ్భరాసనః ।
విరోచనప్రతీహారో  విద్యున్మాలామయామ్బరః ॥ ౫౭॥
విషరాశిస్ఫురత్పాత్రో విటనాయకకన్దుకః  ।
విదిక్పదిక్పాలభృత్యో విచరద్వాయుచామరః ॥ ౫౮॥
విరోచనముఖో విప్రముఖో  విధిహుతాశనః ।
విడూరుర్వివిధక్షత్రబాహుర్విధికరాఙ్ఘ్రికః   ॥ ౫౯॥
విశ్వమ్భరాతివర్తిష్ణుదశాఙ్గులమహాకృతిః   ।
విశ్వభూతమయైకాంశో  వివిశ్వత్రిపదామృతః  ॥౬౦॥
విద్యావిద్యాసృతిక్రాన్తా  విబుధాహవసద్ధవిః  ।
విపన్యు విప్రసఞ్చిన్త్యో  వితానమయవిగ్రహః  ॥౬౧॥
వితానకృద్వితానేశో వితానాఙ్గవపాశనః  ।
వితానవీతిహోత్రాత్మా  వితానాయుతదుర్లభః  ॥౬౨॥
విజయీ విజయాగీతనామా విజయదాయకః ।
విజయాజయతుల్యాంశో విజేతవ్యవివర్జితః  ॥౬౩॥
విశేషహీనచిద్రూపో  విశిష్టో విగతాఞ్జనః  ।
విశేషణీభూతవిశ్వో విబుధాలిసుధాకరః ॥౬౪॥
విశ్వకేతుమనోజ్ఞాఙ్గో  విధున్తుదనికృన్తనః  ।

vivarNAdiviShNusahasranAmastotram.pdf 5



వివర్ణాది  విష్ణుసహస్రనామస్తోత్రమ్  

విశ్వకేతుపితా విశ్వకేతువైభవవర్ధనః   ॥౬౫॥
విశ్వకేతుర్విశ్వకేతుజయీ విశ్వప్రలోభనః  ।
విశ్వకేతుస్మరో విశ్వకేతువిశ్వజయప్రదః  ॥౬౬॥
విద్యాధరాదివినుతో విభూతిసముపాసితః ।
విభూతిభూషితమునిర్విభూతిమయవిష్టపః  ॥౬౭॥
విభూత్యలుబ్ధస్వజనో  విభూతివిభవప్రదః  ।
విభూతిదుర్విభావ్యాత్మా విభూతిసముదఞ్చనః ॥౬౮॥
వితథేతరసఙ్కల్పో వివిక్తబహులక్రియః  ।
వివిక్తరూపో వివిక్తనామా విశదసద్రదః  ॥౬౯॥
వివిక్తచిహ్నో విస్పష్టపద్మమాలో  విశేషకీ ।
విటీన్ద్రశ ‍ృఙ్గమకుటో  విశదోపలకుణ్డలః  ॥ ౭౦॥
విశ్వకేతుధనుఃప్రాయభ్రూలతో   విస్తృతాననః ।
విశ్వమాత్రాశయహరో  విలోలమధుపాలకః ॥ ౭౧॥
విముగ్ధనాసికాదణ్డో  విశాలహనుసున్దరః  ।
విశ్వమాత్రాధర్మగణ్డో  వినీలశ్మశ్రుమణ్డలః   ॥ ౭౨॥
విశాలాక్ష్యారక్తరేఖో విస్తీర్ణశ్రీకృతిశ్రవాః    ।
విశ్వమాతృకరగ్రాహ్యచిబుకో  విశదస్మితః ॥ ౭౩॥
విశాలఫాలో విషజగ్రీవో  విషజరత్నధృత్ ।
విలమ్బిహారరుక్పూరవిశదోరస్థలాన్తరః  ॥ ౭౪॥
విషధ్రేన్ద్రాయతభుజో   విషాణిరిపుమధ్యమః ।
వినిమ్ననాభిర్విపులశ్రోణిర్వివిధలేపనః  ॥ ౭౫॥
వినదత్స్వర్ణవలయో  విద్యుద్ర్వతతిమేఖలః  ।
విషాణికరముగ్ధోరుర్యజతూణీరజఙ్ఘికః   ॥ ౭౬॥
విగూఢజత్రుర్విశ్వౌఘశరణ్యాఙ్ఘ్రిపయోరుహః   ।
విసారవజ్రచక్రాబ్జహలకేత్వఙ్కధృత్పదః    ॥ ౭౭॥
విద్రుమారక్తనఖరో  వివిధామ్నాయనూపురః ।
విముగ్ధస్నిగ్ధరక్తాఙ్ఘ్రితలో    విసదృశాకృతిః ॥ ౭౮॥

విద్యారాజో విద్యమానో విద్యాకమలినీరవిః ।
విద్యమానాగామీభూతప్రభుర్విద్యాదురన్వయః  ॥ ౭౯॥
విద్యావల్లీమూలకన్దో  విద్యానన్దాబ్ధిఖేలనః   ।
విద్యాలతోపఘ్నభుజో విద్యామ్భోరుహబమ్భరః ॥౮౦॥
విద్యాపద్మమరన్దాత్మా  విద్యాపుష్కరచన్ద్రమాః  ।
విద్యావినయసమ్పన్నబ్రహ్మహస్త్యాది  తుల్యధీః ॥౮౧॥
విద్యానన్దమయో  విద్యానన్దబిమ్బో  వివిద్యకః ।
విద్యాప్రదాయీ  విద్యాత్మా విద్యాఫలమయాకృతిః ॥౮౨॥
విద్యాలక్ష్మీత్రపాకీర్తితుష్టిపుష్టిసతీవృతః    ।
విక్రాన్తో  విహ్వలత్రాతా  వియాతో వినయాన్వితః ॥౮౩॥
విరోధహీనో విస్నేహో విగుణో విమదో విమః ।
విక్లమో  విగతాధర్మో వివృద్ధిర్విపరిక్షయః  ॥౮౪॥
విస్వేదో విమలో విస్రహీనో  విక్షుర్వితృడ్విభీః ।
విప్రాకృతో  విభాపిణ్డో విప్రమాణో  విబన్ధనః  ॥౮౫॥
విప్రకృష్టో  వికుర్వాణో విహారీ విరలోదయః ।
విశామ్పతిర్విశ్రుతాత్మా  వివిధామ్నాయమృగ్యకృత్ ॥౮౬॥
వివిక్తసేవినేదీయాన్ వినాయకవివర్జితః  ।
విదైవో  విప్లవాహర్తా  విధేయాఖిలదైవతః  ॥౮౭॥
వికుణ్ఠలోకనిర్మాతా  వికుణ్ఠేశో  వికుణ్ఠభః  ।
వికుణ్ఠాకూటతనయో  వికుణ్ఠనగరీప్రియః   ॥౮౮॥
వికుణ్ఠపద్మమార్తణ్డో  వికుణ్ఠవిభవాశ్రయః   ।
వికుణ్ఠలోలో  వికుణ్ఠనారీనయనచన్ద్రమా   ॥౮౯॥
వినతాసుతసద్భాహుభాసకో దుర్విభాసకః ।
విలోలతులసీమాలో వికచాబ్జవిధూననః  ॥౯౦॥
విశదోపలముక్తౌఘఛత్రద్వయసమఞ్చితః  ।
వివస్వదయుతచ్ఛద్మప్రదీపో  విచలత్పటః ॥౯౧॥
విధుబిమ్బమయప్రాజ్యా  రాత్రికోడుప్రదీపితః   ।
విమర్దోత్థాపారగన్ధమూర్ఛితాశాప్రబోధనః     ॥౯౨॥

విశ్వమ్భరాకరామ్భోజచామరానిలసేవితః ।
విద్యుద్భూషణభూషాఙ్గశ్రీముఖేన్దుప్రభార్చితః     ॥౯౩॥
విధ్యంసవిన్యస్తభుజో విష్వక్సేనాదిసంవృతః ।
విధ్యణ్డరేణుసఞ్చారక్షమరోమాన్ధుజాలకః   ॥౯౪॥
విశ్వమ్భరారజఃపుఞ్జగణకాగణ్యవీర్యవాన్  ।
విష్టపత్రయపూర్వోర్ధ్వలోకవిష్కమ్భకస్యదః    ॥౯౫॥
విరిఞ్చికల్పాన్తసాక్షీ విరిఞ్చిప్రీతివర్ధనః   ।
విరిఞ్చ్యయుతసాహస్రజనకో  విధిపావకః ॥౯౬॥
విరిఞ్చిదత్తప్రవరరక్షఃఖణ్డనపణ్డితః    ।
విరిఞ్చికార్యనిర్వాహో విరిఞ్చిపరదైవతమ్  ॥౯౭॥
విరిఞ్చిపుత్రోపదిష్టతత్త్వో   విధిహృదాలయః ।
విపఞ్చీశిల్పదేవర్షిసఙ్గీతో   విధిసౌహృదః ॥౯౮॥
విధిసత్త్వోన్మేషకారీ విధివక్రాటవీహరిః  ।
విధిలోకాతినేదీయాన్ విధిముక్తిప్రదాయకః  ॥౯౯॥
విధిబమ్భరనాభ్యబ్జో విధివక్త్రాబ్జభాస్కరః   ।
విధిలోకకృతశ్రేయా  విధిబన్ధుర్విధీష్టదః   ॥ ౧౦౦॥
విష్టపేశీకృతవిధిర్విధిదత్తాఖిలాగమః  ।
విధిసౌభాగ్యసన్ధాతా  విధిచేతోవిశోధనః ॥ ౧౦౧॥
విశ్వోపజీవ్యో విశ్వాన్యో విశ్వానన్యో విడర్దనః  ।
విశ్వశమ్భుర్విరూపాక్షజిహ్వారఙ్గస్థలీనటః   ॥ ౧౦౨॥
విరూపాక్షజటాకాశగఙ్గావర్షబలాహకః   ।
విరూపాక్షశరణ్యాఙ్ఘ్రిర్విరూపాక్షత్రిశూలదః   ॥ ౧౦౩॥
విరూపాక్షద్విషద్భస్మాసురప్రాణవినాశనః  ।
విరూపాక్షపరిత్త్రాతా  విరూపాక్షశుభప్రదః  ॥ ౧౦౪॥
విరూపాక్షబలాధాతా విరూపాక్షజయప్రదః  ।
విరూపాక్షస్మయాహర్తా విరూపాక్షేషుభూతభః ॥ ౧౦౫॥
విరూపాక్షజయీ విభ్రాడ్విరూపాక్షవిపక్షహృత్  ।

విరూపాక్షప్రీతిపాత్రం   విరూపాక్షమనోగతః ॥ ౧౦౬॥
విరూపాక్షమయో విద్ధవిరూపాక్షతమోఽశుభః  ।
విరూపాక్షానన్తకోటిక్షయసాక్షీ విరోధజిత్ ॥ ౧౦౭॥
విరూపనేత్రహృదయం  విరూపాక్షపితామహః ।
విరూపనేత్రసద్బన్ధుర్విరూపాక్షముఖోక్షిదః   ॥ ౧౦౮॥
విరూపాక్షసమానాత్మా విరూపాక్షాష్టసిద్ధిదః   ।
విరూపాక్షమహాదేవో విరూపాక్షమహాగురుః ॥ ౧౦౯॥
విరూపనేత్రాన్తరాత్మా   విరూపాక్షసమీరణః ।
విరూపాక్షపరిజ్ఞేయతత్త్వో  వివిధమార్గకృత్  ॥ ౧౧౦॥
విరూపాక్షబ్రహ్మహత్యాహరభిక్షాప్రదాపనః   ।
విరూపాక్షాభయకరో విరూపాక్షవిమోహనః ॥ ౧౧౧॥
విరూపనేత్రోపభుక్తవిషవవీర్యవినాశనః  ।
విరూపాక్షకృతత్త్రాసో  విశ్వభవ్యమహాతపాః ॥ ౧౧౨॥
విరూపాక్షప్రజారక్షో  విరూపాక్షవిమోక్షదః ।
విరూపాక్షమతావిష్టపాషణ్డజనతాపనః   ॥ ౧౧౩॥
విరూపాక్షలలాటాక్షి వీతిహోత్రాహితప్రభః   ।
విధిరుద్రాదికుల్యాన్తర్వృష్టశక్తిజలామ్బుదః    ॥ ౧౧౪॥
విధిరుద్రాదిమానౌఘపూర్ణమాయాపయోనిధిః   ।
విశ్వప్రాణాన్తరో  విశ్వప్రాణాధిష్ఠాతృపౌరుషః   ॥ ౧౧౫॥
వినాయకాభ్యవహృతిక్రియావిఘ్ననివారకః  ।
వినాయకాయుతాధీశ విష్యక్సేనోపసేవితః ॥ ౧౧౬॥
వినాయకకరాబ్ధారాస్నపితశ్రీస్వయంవృతః   ।
వినాయకైకరదనచ్ఛేదశాన్తసుదర్శనః  ॥ ౧౧౭॥
వినాయకసముద్గీతో  వినాయకవరప్రదః  ।
వినాయకపరిత్రాతా  వినాయకభయావహః ॥ ౧౧౮॥
వినాయకశరణ్యాఙ్ఘ్రిర్వినాయకశుభప్రదః   ।
వినాయకోదరస్థాగ్నిజ్వాలావర్ధనమారుతః   ॥ ౧౧౯॥

విశ్వజన్తూదరాగ్న్యాత్మా  విశ్వాన్నప్రతిపాదకః  ।
విశ్వమ్భరాపుణ్యగన్ధో విద్యుత్త్వత్పుష్పసద్రసః  ॥ ౧౨౦॥
విరోచనలసద్రూపం  వియచ్ఛబ్దో విటేడ్ద్ధృతిః  ।
విరోచనసఖస్పర్శో విధుజ్యోత్స్నావికాతపః ॥ ౧౨౧॥
విషశేవధిగామ్భీర్యం విశ్వజ్ఞానం  వివిత్సుఖమ్ ।
విశ్వమఙ్గలమాఙ్గల్యం   విశ్వపూరుషపౌరుషమ్ ॥ ౧౨౨॥
విశ్వమ్భరాక్షమా విద్యుద్రుచిర్విక్రాన్తవిక్రమః     ।
విద్యుత్త్వదుదయో విద్యుద్భఙ్గో విధువిభేదనః ॥ ౧౨౩॥
వికమ్పనో విషనిధిసన్నివృత్తిర్వివిత్పతిః ।
వినివృత్తిర్విప్రవృత్తిర్విభావసుగతిర్విదః   ॥ ౧౨౪॥
విశ్వాధికో విటవరాత్యుచ్ఛ్రితో విటధారయః ।
విటేన్ద్రో  విటరాట్ఛృఙ్గనిలయో  విటవర్ధనః  ॥ ౧౨౫॥
విషరాణ్మన్థనో  విద్యుత్స్ఫురన్మకరకుణ్డలః  ।
విటకూటాక్రాన్తభుజో   విషధ్రేన్ద్రవికర్షణః    ॥ ౧౨౬॥
విష్ఫురద్భుజసన్దోహపర్యాయాక్రాన్తమన్దరః     ।
విధ్వనత్కరసాహస్రభర్త్సితార్కకరోత్కరః   ॥ ౧౨౭॥
విచలత్కచవృన్దాభ్రమాలాఞ్జనవపుర్ధరః     ।
విస్తీర్ణవలిమద్రక్తకణ్ఠో    విమృదితప్రజః  ॥ ౧౨౮॥
వివల్గత్పృథులశ్రోణిర్విరణన్మణికఙ్కణః   ।
విభ్రస్యదూర్ధ్వకౌశేయో   వివిధద్రుసుమాప్లుతః   ॥ ౧౨౯॥
వివిధస్వరసమ్పూర్ణమఞ్జుగీతవినోదనః   ।
విషధీన్ద్రకరోదఞ్చత్పయఃక్షాలితసత్పదః  ॥ ౧౩౦॥
విభ్రమాక్రాన్తవిబుధవల్లవీదృష్టిమానసః      ।
విస్ఫురద్ధాసవిభవధ్వస్తసర్వాద్రికశ్మలః   ॥ ౧౩౧॥
విధువక్త్రస్మితజ్యోత్స్నావర్ధితక్షీరవారిధిః   ।
విశిఖాపాఙ్గనిహతలక్ష్మీచిత్తో  వినోదభాక్ ॥ ౧౩౨॥
విశ్వావస్వాదిగన్ధర్వగీయమానగుణేహితః  ।

విధిరుద్రేన్ద్రకలితజయశబ్దో   విషార్దనః  ॥ ౧౩౩॥
విశ్రాణనగుణాక్రాన్తకామధేనుసురద్రుమః     ।
విబుధద్విపసఙ్క్రాన్తగతిగామ్భీర్యసద్గుణః  ॥ ౧౩౪॥
విధుమణ్డలసఙ్క్రాన్తముఖకఞ్జప్రభాకలః     ।
విబుధాశ్వోపసఙ్క్రాన్తవైశద్యవిశదశ్రవాః   ॥ ౧౩౫॥
విబుధాహారసఙ్క్రాన్తమాధుర్యమధురాధరః ।
విబుధక్షితివామాక్షీక్రాన్తసౌన్దర్యవిగ్రహః     ॥ ౧౩౬॥
విషరత్నోపసఙ్క్రాన్తతేజా విశ్వప్రమాణదిత్  ।
విశ్వవ్యవస్థాసన్ధాతా   విశ్వసఙ్గ్రహనిగ్రహః   ॥ ౧౩౭॥
విషరాట్ఛీకరర్క్షౌఘచిత్రితాకారపుష్కరః   ।
విషాక్లేద్యో  విషాదాహ్యో విషధిర్విషనాశనః ॥ ౧౩౮॥
విశ్వమాతృస్మరోన్మేషో విశ్వమాతృస్వయంవృతః ।
విశ్వమాతృకటాక్షాలిపీయమానపదామ్బుజః ॥ ౧౩౯॥
విశ్వమాతృసమానాత్మా విశ్వమాతృపరీక్షితః ।
విశ్వమాతృస్మితాహారో విశ్వమాతృపదాఙ్కితః ॥ ౧౪౦॥
విశ్వమాతృకలాభూషో విశ్వమాత్రధరస్పృహః  ।
విశ్వామ్బికోరోజకుమ్భనాభిలేపాయితాకృతిః ॥ ౧౪౧॥
విశ్వమాతృముఖామ్భోజకస్తూరీతిలకద్దృశః  ।
విశ్వమాతృశిరోజౌఘమేఘమణ్డలభృత్కరః  ॥ ౧౪౨॥
విశ్వమాతృకుచోర్వీధ్రవిశ్రాన్తాద్భుతవారిదః   ।
విశ్వమాతృముఖానఙ్కచన్ద్రమణ్డలమానదః   ॥ ౧౪౩॥
విశ్వమాతృముఖామ్భోజపీయమానాధరామృతః ।
విశ్వమాతృభుజవ్యాజిచమ్పకస్రగ్లసద్గలః    ॥ ౧౪౪॥
విశ్వమాతృకుచద్వన్ద్వపీడితోరస్థలస్రజః    ।
విశ్వమాతృదృశాభృఙ్గీపీతహృత్పద్మసద్రసః   ॥ ౧౪౫॥
విశ్వమాతృకపోలాన్తఃప్రతిబిమ్బితసన్ముఖః  ।
విశ్వమాతృముఖామ్భోజప్రతిమాభృత్కపోలకః  ॥ ౧౪౬॥

విశ్వమాతృశ్రవోభూషారుక్పూరశ్వేతితాననః  ।
విద్రుమీకృతపద్మాసన్నాసికామౌక్తికాధరః  ॥ ౧౪౭॥
విశ్వమాతృశిరస్సౌరీశ్లిష్టగఙ్గాకృతాప్లవః     ।
విశ్వమాతృదృగన్తాభాక్షణనీలోత్తరాధరః ॥ ౧౪౮॥
విశ్వమాతృదృగమ్భోజసఙ్కోచోన్మేషదేక్షణః ।
విశ్వమాత్రలకాక్షేపాసహనేన్దుకలానఖః   ॥ ౧౪౯॥
విశ్వమాత్రాననాదర్శవృన్తశ్చిబుకధృత్కరః  ।
విశ్వమాత్రోష్ఠపీయూషపానత్యక్తసుధాఘటః   ॥ ౧౫౦॥
విపఞ్చీస్వరజిల్లక్ష్మీగానమాధుర్యవిస్మితః  ।
విశ్వమాతృస్వర్ణలతావపన్తాయతవిగ్రహః   ॥ ౧౫౧॥
విశ్వమాతృశ్రుతిద్వన్ద్వభూషణాయితభాషణః   ।
విశ్వమాతృవచఃపుష్పమరన్దాపూరితాశయః  ॥ ౧౫౨॥
విశ్వమాతృస్వర్ణపుత్రీభూషితాఙ్కోపశోభితః   ।
విశ్వమాతృమనోజ్ఞాంసలక్ష్మీలాలితసద్భుజః  ॥ ౧౫౩॥
విశ్వామ్బాకరకఞ్జాతనఖాభారఞ్జితస్తనః   ।
విశ్వామ్బాపాఙ్గనీలాబ్జపూజితో   విశ్వమన్మథః ॥ ౧౫౪॥
విశ్వామ్బాకైశికామోదాఘ్రాణకేలివిచక్షణః   ।
విశ్వామ్బాస్పర్శసుఖితో విశ్వామ్బామూర్ధచుమ్బకః  ॥ ౧౫౫॥
విశ్వామ్బామోహపాశాభవనమాలావిభూషితః ।
విశ్వామ్బాకుచకాశ్మీరరఞ్జితోత్తరసత్పటః  ॥ ౧౫౬॥
విశ్వమ్భరాలసత్పృష్ఠో విశ్వామ్బాదృఢసౌహృదః ।
విశ్వమ్భరావిశ్వమాతృమణ్డితోభయపార్శ్వకః  ॥ ౧౫౭॥
విశ్వమ్భరాధృతామ్భోజచ్ఛత్రో విశ్వమ్భరాప్రియః  ।
విశ్వామ్బాకరగస్వర్ణవాలవ్యజనవీజితః  ॥ ౧౫౮॥
విశ్వమ్భరావిశ్వమాతృవామసవ్యకుచగ్రహః  ।
విశ్వమ్భరావిశ్వమాతృన్యస్తైకైకామ్బుజేక్షణః   ॥ ౧౫౯॥
విశ్వమ్భరాసముల్లాసో  విశ్వామ్బామానవర్ధనః  ।
విశ్వామ్బానునయాభిజ్ఞో విశ్వామ్బావచనానుగః ॥ ౧౬౦॥

విశ్వమ్భరావిశ్వమాతృసవ్యాసవ్యకరగ్రహః  ।
విశ్వమ్భరాకృష్ణవేణీసంసేవాసుఖితాశయః  ॥ ౧౬౧॥
విశ్వమ్భరోపథిభుజో విశ్వామ్బాకశిపూదరః ।
విశ్వమ్భరాశ్లేషిదివ్యభవ్యార్చావిగ్రహాయుతః   ॥ ౧౬౨॥
విశ్వమ్భరాగర్భదాతా విశ్వామ్బాభోగవర్ధనః  ।
విశ్వమ్భరాసముద్ధర్తా  విశ్వామ్బానిత్యసంయుతః ॥ ౧౬౩॥
విశ్వమ్భరానిత్యబన్ధుర్విశ్వామ్బాజన్మభూరుచిః  ।
విశ్వమ్భరాకరామ్భోజశుకసంస్తుతసద్గుణః  ॥ ౧౬౪॥
విశ్వమ్భరాగర్భలీనదివ్యౌషధిసముద్ధరః  ।
విశ్వమ్భరాధేనువృషో విశ్వధర్మపరాయణమ్ ॥ ౧౬౫॥
విరుద్ధధర్మనిర్హర్తా   వివిధత్రాతృవిగ్రహః   ।
విశ్వమ్భరాపరాధారో విశ్వకఞ్చుకితాకృతిః ॥ ౧౬౬॥
విశ్వబీజబ్రహ్మయోనిర్విశ్వయోనిప్రకల్పకః   ।
విశ్వవిశ్వేదేవదేవో విశ్వభాషావిశారదః ॥ ౧౬౭॥
వివిధగ్రన్థవిషయో   విశ్వమన్త్రార్థసఙ్గ్రహః    ।
వివిధానన్తమన్త్రార్థో  విశ్వమన్త్రాధిదైవతమ్   ॥ ౧౬౮॥
విగ్రహోపలసన్మన్త్రో  విశ్వమన్త్రఫలప్రదః   ।
విశ్వామ్నాయమయో విశ్వమన్త్రాదిర్విశ్వమన్త్రసత్   ॥ ౧౬౯॥
వివిధాస్త్రప్రయోగజ్ఞో   వివిధాస్త్రమయాకృతిః  ।
వివిధాస్త్రోపసంహారవేత్తా  విశ్వాస్త్రభఞ్జనః   ॥ ౧౭౦॥
విశ్వాస్త్రవారణాత్మాస్త్రో  విశ్వాస్త్రాస్పృశ్యవిగ్రహః   ।
విశ్వాస్త్రబలసన్ధాతా   వివిధాస్త్రసముద్భవః  ॥ ౧౭౧॥
వితథేతరవాగస్త్రో వివిధాస్త్రమహేశ్వరః  ।
వివిధామ్నాయనిశ్శ్వాసో విదీప్తశ్రుతిమస్తకః  ॥ ౧౭౨॥
విశ్వవేదైకసంవేద్యో  విహితామ్నాయమస్తకః ।
విగ్రహాఞ్చాద్వేదవన్తిస్తుతో  వివిధవేదవిత్ ॥ ౧౭౩॥
వివిధామ్నాయసన్మాలానాయకో వివృతశ్రుతిః  ।

విధ్యర్థవాదావిషయో  విలసచ్ఛ్రుతివల్లభః  ॥ ౧౭౪॥
విశ్వమ్భరాప్రవిష్టాత్మధృతభూతో   విలాఘవః ।
విధుభూతాత్మసమ్పుష్టవివిధౌషధిమణ్డలః   ॥ ౧౭౫॥
విశ్వానరసుతావిష్టస్వతేజఃపాచితౌదనః  ।
విరోచనసభాఽఽవిష్టస్వశక్త్వుజ్జీవితప్రజః    ॥ ౧౭౬॥
విభావసుసమావిష్టస్వతేజోవృష్టభూతలః   ।
విశ్వోపసఙ్క్రాన్తసచ్చిత్సుఖాంశో విశ్వవిభ్రమః  ॥ ౧౭౭॥
విభక్త్యర్థో విభక్తిస్థశక్తిరూపో    విభక్తికృత్ ।
విభక్త్యగోచరపదో విభక్త్యాత్మా విభక్తిభృత్ ॥ ౧౭౮॥
విశ్వాపోహో విశ్వవృత్తిర్విశ్వజ్ఞానో  విభోజనః ।
విశ్వస్మృతిర్విశ్వనిద్రో విశ్వజాగరణో విదృక్ ॥ ౧౭౯॥
విశ్వప్రేమాస్పదవదో  విశ్వభూతాదివత్సలః ।
విశ్వరత్నోదరో విశ్వవసుజిద్విశ్వమన్దిరః  ॥ ౧౮౦॥
విషశేవధిజామాతా విషధిశ్వశురోత్తమః ।
విశ్వప్రియాబుద్ధిగురుర్విశ్వసూప్రకృతిప్రియః     ॥ ౧౮౧॥
విశ్రవస్తనయాధీశో   విశ్రవస్సుతశేవధిః  ।
విశ్రవస్తనయోదారధనదో   విశ్రవస్సుతః  ॥ ౧౮౨॥
విశ్రవస్సుతసంసేవ్యో  విశ్రవస్సుతబాన్ధవః   ।
విశ్రవస్సుతసన్త్రాతా   విశ్రవస్సుతకామదః  ॥ ౧౮౩॥
విశ్రవస్సుతహృద్వాసో  విశ్రవస్సుతచోదనః  ।
విశ్రవస్సుతదుర్జ్ఞేయో   విశ్రవస్సుతతోషితః  ॥ ౧౮౪॥
విశ్రవస్సుతదత్తోత్తరాశో   విశ్రవాశ్రయః   ।
విశ్రవస్తవయైశ్వర్యప్రదలక్ష్మీదృగఞ్చలః     ॥ ౧౮౫॥
విబుధేశ్వరదృక్పద్మసహస్రామితసౌభగః  ।
విబుధాధిపసోదర్యో విబుధాధిపపాలనః ॥ ౧౮౬॥
విబుధేన్ద్రో  విబుధరాడ్వితీర్ణవిబుధాలయః  ।
విబుధేన్ద్రారిసంహర్తా  విబుధేన్ద్రవిపద్ధరః   ॥ ౧౮౭॥

విబుధేన్ద్రవిపద్బన్ధుర్విబుధేన్ద్రప్రసాదితః     ।
విబుధేన్ద్రకృతైశ్వర్యో   విబుధేశ్వరకామదః ॥ ౧౮౮॥
విబుధేన్ద్రశతైశ్వర్యో   విరోచనసుతాన్దనః  ।
విబుధేన్ద్రకృతశతక్రతుర్విబుధనాథజిత్   ॥ ౧౮౯॥
విబుధాధీశపక్షపాతో విబుధస్త్రీప్రణర్తితః    ।
విబుధస్త్రీలతోపఘ్నో  విబుధేశ్వరసాహ్యకృత్ ॥ ౧౯౦॥
విబుధేన్ద్రాయుధస్థాత్మతేజా   విబుధదీపనః ।
విబుధాహారితసుధో విబుధోత్సాహవర్ధనః  ॥ ౧౯౧॥
విబుధాసురసఙ్గ్రామజయలక్ష్మీసమఞ్చితః  ।
విబుధాస్యాబ్జమార్తణ్డో  విబుధేన్ద్రపురోహితః  ॥ ౧౯౨॥
విబుధాచార్యసంశాస్తా విబుధాచార్యదేశికః ।
విబుధాచార్యసంస్తుత్యో విబుధాచార్యమానదః ॥ ౧౯౩॥
విబుధద్రుమసన్తానపుష్పలక్ష్మీనిషేవితః  ।
విబుధద్రుమమూలస్థో  విబుధద్రుమజన్మకృత్  ॥ ౧౯౪॥
విబుధధ్వజినీపాలో విశాఖామితవీర్యదః ।
విశాఖాతనయత్త్రాతా  విశాఖహృదయాన్తరః ॥ ౧౯౫॥
విశాఖవిన్యస్తనిజతేజా విజితతారకః ।
విశాఖాద్భుతదర్పాబ్ధికుమ్భభూర్విబుధోదయః  ॥ ౧౯౬॥
విశాఖషణ్ముఖాశ్రాన్తగీతషడ్గుణభూషణః    ।
విశాఖాతనయవ్యూహసేనాపాలనపణ్డితః  ॥ ౧౯౭॥
విశాఖాసుతవిద్యాదో విశాఖాసుతచోదనః ।
విశాఖప్రీతహృదయో  విశాఖపరిపూజితః ॥ ౧౯౮॥
విశాఖనిర్దమ్భబన్ధుర్విశాఖపరదైవతమ్    ।
విశాఖపరమోదారతపోవల్లీఫలప్రదః   ॥ ౧౯౯॥
వికైతవతపోరూపో  విదోషతపాశ్రయః  ।
విదర్శనతపఃప్రాప్యో  వివిఘ్నసుతపఃప్రియః  ॥౨౦౦॥
విషాధీశో విషాధీశచేతఃకమలభాస్కరః ।
విషాధీశప్రతీచీదో  విషేశజ్ఞానదాయకః  ॥౨౦౧॥

విషాధీశాన్తరారామో విషాధీశహృదీశ్వరః ।
విషాధీశ్వరవిజ్ఞాతతత్త్వో  విషపతిప్రియః  ॥౨౦౨॥
వివిక్తద్వారనవకబ్రహ్మపత్తనభాసనః  ।
విస్రుతామృతసమ్పూర్ణబ్రహ్మపుర్యన్తరుజ్జ్వలః     ॥౨౦౩॥
విశుద్ధచక్రనిలయో   విశుద్దారిదృగర్చితః  ।
విశుద్ధచక్రావేశితాసుప్రాప్యో    వివిధచక్రకృత్  ॥౨౦౪॥
వివిక్తషట్చక్రపురస్వామీ  వివిధచక్రగః  ।
విశుద్ధచక్రోపరిస్థపూర్ణచన్ద్రో      విశుద్ధదృక్  ॥౨౦౫॥
విధుభాస్వన్నాడికాన్తస్సుషుమ్నాగ్రతలాలయః  ।
వివిక్తోత్థాపితాహీన్ద్రస్రుతామృతపసత్ప్రియః    ॥౨౦౬॥
విరతస్వాన్తకమలప్రతీతో  వితమఃప్రభః  ।
విపరానుభవాకారో విశ్వశూన్యవిచక్షణః ॥౨౦౭॥
వివికల్పసమాధ్యాత్మా వివికల్పసమాధిభాక్ ।
వివికల్పసమాధ్యాస్యో వివికల్పసమాధిదృక్ ॥౨౦౮॥
వికల్పితసమాధిస్థపురుషాజ్ఞేయసత్పదః   ।
వివిక్తసచ్చిత్సుఖాత్మా విశ్వమాయాదురన్వయః ॥౨౦౯॥
వికల్పితదభావానాకలితో విలయోదయః ।
విద్యావిద్యోపాధిహీనో విద్యావిద్యాప్రకల్పనః  ॥౨౧౦॥
విశేషహీనచిద్రూపమాయాకల్పితదేహభాక్  ।
వివాదావిషయావార్యమాయో విప్రకృతిప్రభః   ॥౨౧౧॥
విషువాద్యపరిచ్ఛేద్యో విభావర్యాదికల్పనః ।
విభావర్యాద్యవయవవత్సరాత్మకచక్రకృత్  ॥౨౧౨॥
వినిరోధాబ్దచక్రోరువేగాత్తపురుషాయుషః   ।
విశ్వత్త్రాణాత్మచరణప్రసన్నధ్రువసద్గతిః     ॥౨౧౩॥
విభ్రమత్కాలనేమిఘ్నో  విషువో విషువప్రభుః  ।
వికాలచక్రపదగో  వివస్వద్భ్రమణాతిగః ॥౨౧౪॥
వివస్వదాయుఃకలనో వివస్వత్సుతశాసనః ।

వివస్వత్తనయోదారదణ్డపాశాహితప్రభః   ॥౨౧౫॥
వికలాకాష్ఠాదిసత్యకాలో  విశ్వోత్తరాపదః ।
విపూర్వో విప్రతీచీకో  విధిలోకాదిదక్షిణః ॥౨౧౬॥
వివస్వద్ద్విధుతారాదిభ్రమణాగోచరాలయః   ।
విధ్వాదిమచ్ఛింశుమారచక్రనిత్యభ్రమావహః   ॥౨౧౭॥
విశ్వామిత్రాదిసప్తర్షిపూజితధ్రువలోకకృత్    ।
విశ్వామిత్రాదిసప్తర్షిదత్తజ్యోతిర్మయక్షితిః    ॥౨౧౮॥
వివిక్తనక్షత్రపథో  వియద్గఙ్గాధునీధరః   ।
వివస్వత్స్యన్దనాధారో  విధులోకరసావహః ॥౨౧౯॥
విద్యుద్వివస్వద్వరుణాద్యాతివాహికకల్పకః ।
విరోచనజ్యోతిరాద్యాపునరావృత్తిమార్గకృత్  ॥౨౨౦॥
విధూతకలుషోదారభక్తదత్తాత్మరూపకః ।
విమానప్రవరానీతభక్తదర్శనకౌతుకః  ॥౨౨౧॥
విధిరుద్రాదిసత్కారతుష్టభక్తప్రియంవదః     ।
విద్యుదమ్బరసచ్ఛఙ్ఖచక్రభక్తగణావృతః    ॥౨౨౨॥
విముక్తనిత్యముక్తాత్మసేవితో విచ్యుతిస్వకః ।
విముక్తనయనానన్దో విముక్తహృదయప్రియః  ॥౨౨౩॥
విముక్తహృదయారామో విముక్తోక్తాత్మతత్త్వకః ।
విముక్తజనసంవాదీ విముక్తజనతర్పణః ॥౨౨౪॥
విరజాతోయసంసర్గాప్రాకృతాత్మకృతస్వకః   ।
విరజాతీరకాన్తారవిహృతో విరజాప్రియః  ॥౨౨౫॥
విరజాతోయసంసర్గాత్ప్రాకృతాత్మీకృతస్వకః  ॥౨౨౬॥ (only one line)

విరజాతీరతులసీవనదేవీనిషేవితః ।
విరజాతోయకణభాక్సుగన్ధిపవనార్చితః  ॥౨౨౭॥
విరజాతోయకపటసచ్చిదానన్దవిగ్రహః   ।
విరజా విరజాతోయసుస్నాతో విరజాపతిః ॥౨౨౮॥
విరజోర్మిచ్ఛటాడోలావిహారీ విరజాన్తరః ।

vivarNAdiviShNusahasranAmastotram.pdf 17



వివర్ణాది  విష్ణుసహస్రనామస్తోత్రమ్  

విరజాదేవతాకేలిర్విరజావిభ్రమాశయః  ॥౨౨౯॥
విరజామీననయనాకరాలిఙ్గితకన్ధరః   ।
విరజావర్తనాభీదృగ్విరజాపులినాశ్రయః  ॥౨౩౦॥
విరజాకుచకఞ్జాతకోశగృధ్నుకరద్వయః  ।
విరజావిహగశ్రేణికాఞ్చీ  విఘటనోత్కరః ॥౨౩౧॥
వికుణ్ఠలక్ష్మీదుకూలవిరజామ్బువిలోలనః  ।
విరజాముఖకఞ్జాతచుమ్బనో  విరజోదయః ॥౨౩౨॥
విరజాభువనక్రీడానిర్జితప్రేయసీగణః    ।
విరజాజలగూఢాత్మా విరజాక్లేదితామ్బరః  ॥౨౩౩॥
విరజాతీరవిహరద్వైమానికకృతోత్సవః  ।
విరజాజలజన్త్వోఘముక్తౌఘపరిపూజితః ॥౨౩౪॥
విరజామృతపానాప్తబ్రహ్మానన్దపురీజనః   ।
విరజాసలిలాధారో విరజీభూతమాయకః ॥౨౩౫॥
విరజాపదతీరస్థో విరజాపరిఘాలయః ।
విరజాగాధసలిలభీతభీతవిరిఞ్చనః ॥౨౩౬॥
విరజాతోయపానాప్తవిద్యాభక్తజనేదితః ।
వినాయకధ్వజభ్రాజద్విమానవరభూషణః  ॥౨౩౭॥
వియద్విమానవిభ్రాజదబలాతారకావిధుః  ।
వికుణ్ఠనగరీనారీనీరాజితపదామ్బుజః  ॥౨౩౮॥
వికుణ్ఠపౌరీనేత్రాలిలీయమానోత్సవాసవః   ।
విస్పష్టేన్దీవరాభాత్మలగ్నలక్ష్మీముఖేన్దుభః    ॥౨౩౯॥
విశ్వామ్బాహేమపుత్రీభృద్వక్షోనీలాశ్మపీఠకః  ।
విధుబిమ్బోపరిస్థార్కభానువిద్యోతితామ్బరః  ॥౨౪౦॥
వివేలాత్మప్రభాపూరనీలీకృతమహాహిపః  ।
విషధ్రమూర్ధసాహస్రరత్నాభాలేపచిత్రితః     ॥౨౪౧॥
విసారితైకబాహ్వగ్రకఙ్కణాభాఞ్చితేన్దిరః    ।
విశ్వామ్బాకరకఞ్జాతలక్ష్మీలాలితజానుకః  ॥౨౪౨॥

విచిత్రదివ్యాభరణాంశుకాభాసిన్ధూదయశ్రీముఖచన్ద్రబిమ్బః     ।
విష్వక్కృపాదర్శితకామపూరనఖేన్దుభిన్నాఙ్గులిపాదపద్మః   ॥౨౪౩॥
విశ్వాలయవ్యాపివిచిత్రగన్థమల్లీతులస్యమ్బుజచుమ్బితాఙ్గః     ।
విశ్వమ్భరావాసితచారుగన్థ విప్తాఙ్గనీరన్ధ్రపతద్విరేఫః   ॥౨౪౪॥
వివృత్తరత్నోపధిపుష్పమాలాగృహీతగన్ధాద్భుతకేశవేశః  ।
విచిత్రభూషామ్బరవైష్ణవస్త్రీసఙ్గీతనాట్యాకలనస్మితాస్యః      ॥౨౪౫॥
వినాయకోదారసుపర్ణకమ్పనప్రభూతదివ్యానిలలోలితాలకః   ।
విరిఞ్చినా ద్యున్మకుటప్రభాఝరీనిషిక్తపాదో  వివిదాశయాఞ్చితః ॥౨౪౬॥
వినాయకశ్రౌతరథాధిరూఢసద్వినాయకాపాఙ్గసుధామయాకృతిః   ।
విచిత్రసాహస్రసుమాధిరోహతాద్వినాయకోదారగలం   సుఖాదియమ్ ॥౨౪౭॥
పరాభవజ్యేష్ఠకమాసపూర్ణిమాతిథౌ   సమాప్తిం గమితాసకౌ కృతిః ।
సుఖేన రామేణ సమర్పితా హరేః పదాబ్జయోరావిధుభాసతాన్తరామ్  ॥
పరాభవాషాఢశుద్ధద్వాదశ్యామసకౌ  కృతిః ।
రామేణ సర్వా వ్యాఖ్యాతా ప్రాపితా  చ హరేః పదమ్ ॥
॥ ఏవం సహస్రనామాని  కృత్వా భగవతే కృతి నాయకాయ సమర్పయతి ॥
॥ శ్రీ హయగ్రీవార్పణ  మస్తు ॥
ఇతి వివర్ణాది  విష్ణుసహస్రనామస్తోత్రం    సమ్పూర్ణమ్  ।

